EUSKERAZALEAK

BIZKAI'KO EUSKEREAREN ASTEA (V)

(BILBOA'KO UDALAREN BABESPEAN

ZERGAITIK BIZKAIKO EUSKEREARENA

Izen ori ipifii dautsagu edo ipinten jarraitzen dogu
aste oneri eta ez asteko gai guztiak zuzen-zuzenean
euskereari buruz diralako. Izkuntza ikasten danean, ingu-
rua be kontuan euki bear izaten da, "metalinguismoa",
eta orregaitik uste dogu izen egokia dala.

Gaifiera ba-dago beste zio bat izen ori ezarte-
ko: Berlaldiak geienak, orain arte guztiak uste dot, Biz-
kai'ko euskeraz azaldu dirala. Dana dala, gaiaren arloan
jakituna izan ezkero, ez geunke izango ezelako eragos-
penik gizpuzkoeraz itz egiten dauanen bat artzeko.

* * *

BOSTGARRENEZ

Bear ba'da, aste oneik iragarri genduzanean geuk be
ez genduan uste izango ainbeste urtetan iraungo ebe-
nik. Ez da izaten gauza erreza olako aste bat eratzea.

Egia esan urte guztietan, jarraian ezin eratu izan
doguz, batez be diru-arazoakaitik, baifia eldu gara bots-
gairen aste au eratzera eta ez da gitxi.

Eskolapioen Ikastetxean izaten da beti, eta lekaide
onei geure esker ona agertzen dautsegu laguntza au
eskintzen dauskuelako.

Entzuleak, barrogei inguru. Batzuren ustez gitxi dira
Bilbao guztirako, beste batzurentzat ostera ez dira ain
gitxi, gure erritarrak zeregifiez beterik eta arduratsu bizi
diralako.

*

IZLARIAK

Orain-artean izlari onak etorri jakuz aste onetara.

Ordubete inguruan gaiak sakon, zeatz, argi ta garbi
agertzeko gai izan diran izlariak eta gaifiera euskera
ederra ta garbia erabilli dabenak.

Aurrerantzean be ba-daukagu itxaropena arlo onetan.

ARGITARATU

Olako itzaldietara joango leitekezanak baifia ezin
dabenak asko dira gure artean eta batzuk eskatu be
egiten dabe berbaldiak argitaratzea, irakurteko aukerea

beintzat eukiteko.
Orrez gaifiera aztertu diran gaiak euskal-jakintzara

0s0-0so0an sartu daitezan bide bat izaten da itzaldiak
argitaratzea.

Guk ZER geure aldizkaria daukagun ezkero, pozik
argitaratzen doguz itzaldiak, zori txarrez batzutan ezin
izan dogu ori egin, izlariak idatzi barik ekarri daualako
edo gero bere lana aurkeztu ez daualako, baifia 0so
gitxi izan dira.

Izlariak berak be, uste dot, pozik ikusten dauala
bere lana argitaratuta.

AURTENGOA

Aurtego Bizkaierearen astea gertatzen diardugu orain.
Gaiak aurkeztu doguz eta oneixek izan dira:

— Bertsogintza.

—Gure foruen gaiak.

—Basetxeen erakundea.

— Errotak euskalerrian.

—Antxifiako euskaldunen egun aundiak.

— lIztegiak euskeraz.

—Euskerea ta erderakadak Bilbao'n.

—~Osasuna ta euskaldunak.

—Perretxikoak.

— Landarak.

Gai oneik eta asmau leikezan beste batzuk kontuan
artuta eratuko dogu ba aurtengo Astea eta emen ZER
aldizkariak agertzen doguz lIzlariak eta gai aukeratuak.

Aste au azillaren 20'tik 24'ta izango da baifia ZER one-
tan gauzea zeatzago.

